
Kamakhya Dhyana Shlokas

कामाख्याध्यानश्लोकाः

अथ कामाख्या ध्यानम् ।
रविशशियुतकर्णा   कुङ्कुमापीतवर्णा
मणिकनकविचित्रा लोलजिह्वा त्रिनेत्रा  ।
अभयवरदहस्ता साक्षसूत्रप्रहस्ता
प्रणतसुरनरेशा  सिद्धकामेश्वरी सा ॥ १॥
अरुणकमलसंस्था रक्तपद्मासनस्था
नवतरुणशरीरा मुक्तकेशी  सुहारा  ।
शवहृदि पृथुतुङ्गा   स्वाङ्घ्रियुग्मा  मनोज्ञा
शिशुरविसमवस्त्रा  सर्वकामेश्वरी सा ॥ २॥
विपुलविभवदात्री  स्मेरवक्त्रा सुकेशी
दलितकरकदन्ता सामिचन्द्रावतंसा ।
मनसिज-दृशदिस्था योनिमुद्रालसन्ती
पवनगगनसक्ता संश्रुतस्थानभागा  ।
चिन्ता चैवं  दीप्यदग्निप्रकाशा
धर्मार्थाद्यैः    साधकैर्वाञ्छितार्था   ॥ ३॥
इति कामाख्याध्यानश्लोकाः सम्पूर्णाः  ।

